
Numri i lëndës: 2023:066724 

Datë: 12.02.2024 

Numri i dokumentit:     05317665 

 

P.nr.261/23  

NË EMËR TË POPULLIT  

  

GJYKATA THEMELORE NË PRIZREN, Departamenti i përgjithshëm, gjyqtari i 

vetëm gjykues Gani Kastrati,  me pjesëmarrjen e bashkëpunëtores profesionale Erzana Hameli- 

Mustafa,  në lëndën penale kundër të akuzuarit G.K.,, nga Prizreni, për shkak të veprës penale 

shpërdorimi i pasurisë së huaj nga neni  318 par 5 të Kodit Penal nr. 06-L074 të Republikës së 

Kosovës, sipas aktakuzës të Prokurorisë Themelore në Prizren PP/II.nr.346-7/23 të datës 

15.03.2023, pas mbajtjes së shqyrtimit gjyqësor, në praninë e Prokurorit të Shtetit Naim Gashi, 

i dëmtuari U.H., dhe i akuzuari G.K.,, me datë 09.01.2024, publikisht mori dhe shpalli këtë:   

  

  

A K T G J Y K I M  

  

I akuzuari  

  

  

G.K., nga i ati ........., e ëma ........., e vajzërisë ........., i  lindur më ........., nga Prizreni,  ku 

edhe tani banon në rr “ ......... “ nr. ..., ka të kryer shkollën e mesme,  i gjendjes së dobët 

ekonomike, me numër personal ........., shqiptar, shtetas i  Republikës së Kosovës.  

  

  

ËSHTË FAJTOR  

 

 Më datë 28.02.2023 rreth orës 10:25, në Prizren, në rrugën “Hafez Safet”, saktësisht në 

pompën e benzinës, derisa i dëmtuari U.H., ,  me automjetin e tij kishte shkuar për tu furnizuar 

me derivate, ku pasi që e kryen pagesën , kuletën e kishte harruar  mbi automjet, dhe me të 

lëvizur, kuleta bie në tokë, i pandehuri, me qellim të përvetësimit të kundërligjshëm të dobisë 

pasurore për vete apo personin tjetër, e përvetëson pasurinë e tjetrit, në atë mënyrë që  nga toka 

merr kuletën e të dëmtuarit në të cilën ka pasur: dy kartela të bankës “.........” , letër njoftimin 

çelsin e automjetit , kartelën e sigurimit shëndetësor si dhe para 450-500 euro, dhe largohet nga 

vendi i ngjarjes. 

 

         Këso dore ka kryer veprën penale shpërdorimi i pasurisë së huaj nga neni 318 par 5 

të  KPRK-së,  

  

    Andaj gjykata në kuptim të nenit 4,7,8,9,10, 17, 38, 39,43,46,47,48, 69, 70, neni 318 par 5  dhe 

nenit 365 të KPPK-së, të akuzuarin :  

GJYKON   

  

ME DËNIM ME GJOBË  në lartësi prej 300  €  (treqind) euro, të cilin dënimin me 

gjobë i akuzuari është i obliguar ta paguaj në afat kohor prej 15 ditëve nga dita e plotfuqishmërisë 

së këtij aktgjykimi 

 

Nëse dënimi me gjobë nuk ekzekutohet në afatin ligjor i njëjti do to zëvendësohet me 

dënim me burgim, ashtu që për çdo 20 € (njëzet) euro, të gjobës do të llogaritet 1 (një) ditë 

burgim . 

 

ME DËNIM ME BURGIM  në kohëzgjatje prej 6 (gjashtë) muaj, i cili dënim nuk do të 

ekzekutohet në afat verifikimi prej 1 viti, nëse i akuzuari nuk kryen vepër të re penale.    

 

Obligohet i akuzuari G.K., , që konform nenit 56. par. 1. nën par. 1.13. të KPRK-së 

nr. 06/L-074: të kthejnë dobinë pasurore të fituar me kryerjen e veprës penale, paratë në 

shumë prej 450 € (katërqind e pesëdhjetë ) euro, të dëmtuarit U.H., , 15 ditë pas 

plotfuqishmërisë së këtij aktgjykimi .  

 

I dëmtuari U.H., për realizimin e kërkesës pasurore juridike udhëzohet në kontest të 

rregullt civile – juridik.  

  

Obligohet i akuzuari që ti paguaj shpenzimet e procedurës penale dhe atë: në emër të 

paushallit gjyqësor shumën prej 20 euro, në emër të kompensimit të viktimave të paguaj shumën 

prej 20 euro, të gjitha këto në afat prej 15 ditësh nga dita e plotfuqishmërisë së këtij aktgjykimi.  

  

  

A r s y e t i m  

  

  

Prokuroria Themelore në Prizren-Departamenti i Përgjithshëm, pranë  kësaj gjykate ka 

parashtruar aktakuzën me nr. PP/II.nr.346-7/23 të datës 15.03.2023, kundër të akuzuarit G.K., 

nga Prizreni, ku edhe tani jeton në rr” ........ “ nr ......,   për shkak të veprës penale shpërdorimi i 

pasurisë së huaj nga neni 318 par 5 të  KPRK-së . 

 

Gjykata duke vepruar në këtë çështje penale, me datë 13.09.2023,  ka mbajtur  seancën e 

shqyrtimit gjyqësor, në të cilën kanë qenë prezent Prokurori i Shtetit  Naim Gashi,  i dëmtuari 

U.H., dhe i akuzuari G.K., .  

  

Prokurori i Shtetit se këtu i akuzuari ka kryer veprën penale për të cilin e ngarkon 

aktakuza u vërtetua me plotësi gjatë shqyrtimit të sotëm gjyqësor në të cilin shqyrtim u dëgjuar 

i dëmtuari në cilësinë e dëshmitarit ku i njëjti në mënyrë të saktë dhe të plotë ka përshkruar të 

gjithë ngjarjen se si ka ndodhur duke treguar me saktësi se si e ka harruar kuletën mbi veturën e 

tij duke përshkruar në mënyrë të plotë të gjitha gjërat dhe të hollat të cilat i ka pasur në kuletë, 

arsyen se pse i ka mbajtur të hollat në kuletë, përshkrimin e udhëtimit të tij deri në kufi dhe të 

gjitha veprimet e sakta të cilat i ka ndërmarrë për ta identifikuar vendin se ku i ka humbur kuletën 

dhe se kush ka mundur për ta gjetur kuletën e deri te bashkëpunimi me policinë dhe me ç rast e 

kanë identifikuar vendin se ku ka ra kuleta dhe personin të cilin e ka mare kuletën e rënë në 

rrugë. Deklarata e dëshmitarit është mëse bindshme dhe e njëjta është përputhshmëri të plotë 

edhe me provat materiale të cilat gjenden në shkresat e lëndës e veçanërisht me video-inqizimet 

e mara nga kamerat në lokacionet e ndryshme, për çka i propozoj gjyqtarit gjykues që kësaj 

deklarate të ia fali besimin. I akuzuari në këtë shqyrtim gjyqësor në mbrojtjen e tij ka pranuar 

faktin se ka gjetur kuletën në rrugë por ka mohuar të ketë marr të hollat prej kuletës duke theksuar 

se unë vetëm se e kam shikuar letërnjoftimin dhe kuletën e kam lënë në skaj të rrugës aty tek 

kontejnerët, i propozoj gjykatës që një deklarimit të tillë të mos e fali besimin sepse ky deklarim 

është në kundërshtim me provat materiale që gjenden në shkresat e lëndës dhe është 

kundërthënës me vetë deklarimet e këtu të pandehurit në procedurën paraprake ku i njëjti në 

deklaratën e dhënë në polici ka mohuar faktin se ka gjetur një kuletë në rrugë dhe të njëjtën e ka 

marr, pra një deklarim i tillë bëhet me qëllim të shmangies nga përgjegjësia penale. Nga provat 

materiale të administruara konkretisht nga CD-eja e video-inqizimit nga vendi i ngjarjes 

vërtetohet fakti se kuleta i bie nga vetura e këtu të dëmtuarit në rrugë dhe pas pak kohe aty vije 

i pandehuri i cili ishte me një çesë në dorë i njëjti e merr kuletën dhe largohet nga vendi i ngjarjes, 

nga këto video-inqizime askund nuk vërehet se këtu i pandehuri e ka lënë kuletën në rrugë apo 

në ndonjë qoshe të rrugës. Nga shkresat e lëndës dhe gjatë shqyrtimit gjyqësor u vërtetua se i 

pandehuri është person përgjegjës dhe se nuk vuan nga ndonjë sëmundje e cila do të përjashtonte 

përgjegjësin e të pandehurit, i njëjti veprën penale e ka kryer me vetë dije të plotë dhe këtë e ka 

bërë me qëllim të përfitimit material, andaj bazuar në të cekurat si më lartë i propozoj gjyqtarit 

gjykues që pas analizimit të rrethanave lehtësuese dhe rënduese të akuzuarin ta shpalli fajtor, të 

i shqiptoj dënim meritor të paraparë me Ligj, të njëjtin ta obligoj në kompensimin e dëmit dhe 

shpenzimet e procedurës.  

  

I Dëmtuari U.H., në fjalën përfundimtare ka deklaruar se pajtohem në tërësi me fjalën 

përfundimtare të prokurorit të shtetit dhe dua të shtoj edhe këtë fakt se unë në këtë rast jam i 

dëmtuar dhe kërkoj dëm shpërblimin e merituar dhe se kjo u vërtetuar nga video-inqizimet dhe 

materialet që janë gjetur në vendin e ngjarjes si dhe deklaratave kontroverse e të pandehurit të 

dhëna në polici dhe ato të dhëna në gjykatë, do të parashtroj kërkesën pasurore-juridike.  

 

I akuzuari G.K., në fjalën e tij përfundimtare ka deklaruar se përsëri e ceki se nuk jam 

fajtor për veprën e cila më vihet në barë, nuk i kam mare parat nga kuleta, dhe për këtë nuk e 

ndiej vetën se jam fajtor, dhe tjetër nuk kam se çka të shtoj.  

 

Gjykata në shqyrtimin gjyqësor, pas vlerësimit të gjitha shkresave, provave të lëndës, si 

dhe deklaratës të akuzuarit, dhe të shkresave tjera të lëndës, vërtetoi se i  akuzuarit G.K., ka kryer 

veprën penale shpërdorimi i pasurisë së huaj nga neni 318 par 5 të KPRKsë, e cila i vihet në 

barrë sipas aktakuzës së lartcekur dhe në këtë mënyrë edhe ka vërtetuar përgjegjësinë e tij penalo-

juridike.   

  

Gjykata në shqyrtimin gjyqësor, nga provat materiale në shkresat e lëndës, ka vërtetuar 

këtë gjendje faktike më datë 28.02.2023 rreth orës 10:25, në Prizren, në rrugën “........”, saktësisht 

në pompën e benzinës, derisa i dëmtuari U.H., me automjetin e tij kishte shkuar për tu furnizuar 

me derivate, ku pasi që e kryen pagesën , kuletën e kishte harruar  mbi automjet, dhe me të 

lëvizur, kuleta bie në tokë, i pandehuri, me qellim të përvetësimit të kundërligjshëm të dobisë 

pasurore për vete apo personin tjetër, e përvetëson pasurinë e tjetrit, në atë mënyrë që  nga toka 

merr kuletën e të dëmtuarit në të cilën ka pasur: dy kartela të bankës “.......” , letër njoftimin 

çelsin e automjetit , kartelën e sigurimit shëndetësor si dhe para 450-500 euro, dhe largohet nga 

vendi i ngjarjes. 

 

 Për të vërtetuar gjendjen faktike të përshkruar më lartë, gjykata gjatë gjithë shqyrtimit 

gjyqësor, i ka administruar këto prova materiale  

 

-Është bërë leximi dhe shiqimi i raporti të oficerit me numër 2023-GA-294 i datës 18.02.2023,  

-Është bërë leximi i procesverbalit i të dëmtuarit U.H., të dhënë në Stacion Policor në Prizren 

me datë 18.02.2023. 

-Është bërë leximi dhe shiqimi i procesverbalit i të pandehurit G.K.,, e dhënë në stacionin 

policor në Prizren me datë 18.02.2023 

- Është bërë shikimi i CD-disku me video imazhe nga vendi i ngjarjes. 

- Është bërë shikimi në foto dokumentacionit dhe shkresave tjera të bashkëngjitura lëndës  

 

Gjatë shqyrtimit gjyqësor dëshmitari- i dëmtuari U.H., ka deklaruar se ditën kritike 

ishte ndalur në pompën e benzinës “ .......” në Prizren afër Bankës ..........., për tu furnizuar me 

karburant ndërsa kuletën  nga hutia e kishte lënë përmbi makinë, më pas ka vazhduar rrugën  për 

në Shqipëri deri në kufi – Morinë dhe me të arritur në kufi kishte vërejtur se nuk e ka kuletën për 

të i dorëzuar dokumentacionit doganës me ç'rast edhe është kthyer nga kufiri në drejtim të 

Prizrenit për të shkuar tek pompa “ .......” me mendim se aty i kishte rënë kuleta. Me të mbërritur 

në pompë të benzinës “.........” i shikon kamerat dhe aty e vëren se kuletën e kishte lënë përmbi 

makinë dhe ashtu është nisur,  më pas ka shikuar të gjithë kamerat e lagjes nga kishte kaluar dhe 

nga kamerat e xhamisë kishte arritur të sheh se ku i kishte rënë kuleta dhe kush e kishte marrë 

atë.  Pas kësaj i njëjti e njofton policinë dhe me anë të kamerave tjera të siguruara nga lokali 

“Game zone” e vërejnë personin  i cili e merr kuletën prej tokës, së bashku me policinë shkojnë 

në shtëpinë e tij, mirëpo i njëjti nuk pranon se e kishte marrë kuletën. Më tej shton faktin se në 

kuletë kishte pasur përafërsisht 500 € (pesëqind) euro, kartelat e bankës, letërnjoftimin , çelësin 

rezervë të makinës, kartelën e sigurimit si dhe vizitkartat e bendit muzikor. Shton se i akuzuari 

kishte shkuar në shtëpinë e tij dhe i kishte thënë “ ma mirë mos ta shtimë punën në gjykatë dhe 

unë të i kthej parat dal nga dale edhe pse unë parat nuk të i kam marr “ por të njëjtit nuk i kishin 

besuar as vet i dëmtuari as babai i tij.  

 

I akuzuari G.K.,  gjatë shqyrtimit gjyqësor ka deklaruar se ditën kritike më datë 

28.02.2023 rreth orës 10:25 minuta kishte qenë duke shkuar në shtëpi  dhe pasi e kishte parkuar 

veturën, duke ecur rrugës e kishte parë kuletën në tokë të shpartalluar- të hapur, e kishte marrë 

kuletën në dorë e kishte hapur dhe në të brenda kishte parë vetëm letërnjoftimin mirëpo të njëjtin 

nuk e kishte njohur dhe kuletën e kishte lënë në skaj të rrugës afër kontejnerëve për mbeturina 

dhe kishte vazhduar rrugën për në shtëpi pa e lajmëruar askënd për gjetjen e kuletës pasi që nuk 

e kishte ditur se gjetja e kuletës kishte qenë obligim për të lajmëruar Stacionin policor. Shton 

faktin se para se policia të i shkon në shtëpi është takuar me babain e U....it dhe aty kishin 

biseduar për kuletën e humbur të U....it por të njëjtin nuk e kishte njoftuar se e kishte gjete kuletën 

me arsyetim se i kishte ardh keq se ndoshta e kishte gjete dikush tjetër atë kuletë dhe e ka mare. 

Më tej deklaron se e njeh baban e U....it dhe në shtëpinë e tyre kishte shkuar për të i treguar se 

nuk e kishte mare ai kuletën, baban e U....it e njeh ngase me të njëjtin para lufte kishin punuar 

në arsim, shton faktin se jeton në afërsi të vendit ku edhe e kishte gjetur kuletën, e kishte mare 

në dorë dhe kishte vazhduar të ecë në një distancë prej 5 metrave dhe e kishte lënë aty kuletën .   

  

 

 

 

 

  

Analiza dhe  vlerësimi i  provave  

  

Gjykata pas administrimit të të gjitha provave ka vërtetuar se i akuzuari G.K.,  ka kryer 

veprën penale shpërdorimi i pasurisë së huaj nga neni 318 par 5 të Kodit Penal të Republikës së 

Kosovës Nr.06/L-074, siç është  cekur në dispozitiv të këtij aktgjykimi.   

Faktet jokontestuese  

  

 Nuk është kontestuese fakti se më datë 28.02.2023 është humbur kuleta e të dëmtuarit 

U.H.,  e cila kishte rënë nga automjeti i tij në rrugën “ .......” .  

  

 Nuk është kontestuese fakti që ditën kritike kuleta është gjetur nga ana e të akuzuari G.K., 

.     

  

Këto fakte jokontestuese të cekura më lartë gjykata i ka quajtur jokontestuese sepse nuk janë 

kundërshtuar nga asnjëra palë, pra nuk janë kundërshtuar nga prokurori, nga pala e dëmtuar e as 

nga i pandehuri, të cilët edhe shprehimisht i kanë pohuar të gjitha faktet e cekura më lartë si fakte 

jokontestuese.  

  

Gjatë shqyrtimit gjyqësor, për palët ka qenë kontestuese nëse i pandehuri ka kryer veprën 

penale shpërdorimi i pasurisë së huaj nga neni 318 par 5 të  KPRK-së.   

  

Për te vërtetuar këto fakte, gjykata ka analizuar dhe vlerësuar provat personale dhe materiale, 

të cilat i ka administruar gjatë shqyrtimit gjyqësor, por nga të gjitha këto, ka vërtetuar se në 

veprimet e të akuzuarit G.K., formohen të gjitha elementet e veprës penale shpërdorimi i pasurisë 

së huaj nga neni 318 par 5 të  KPRK-së.   

  

  

 Vlerësimi i provave personale  

  

Gjykata ka analizuar dhe vlerësuar dëshminë e dëshmitarit- dëmtuarit U.H., të cilës 

dëshmi gjykata në tërësi ia fal besimin, pasi që nga kjo dëshmi është vërtetuar fakti se ditën 

kritike i dëmtuari U.H., kishte humbur kuletën e tij gjatë furnizimit me karburant në pompën e 

benzinës “ IP” në Prizren, dhe me të vërejtur këtë i njëjti kthehet në vendin e ngjarjes dhe përmes 

kamerave të lagjes siguron vendin se ku i kishte rënë kuleta dhe si i akuzuari e merr kuletën prej 

tokës, Andaj gjykata ia fal besimin e plotë dëshmisë së dëmtuarit- dëshmitarit U.H.,,  ngase i 

njëjti në mënyrë të qartë dhe bindëse ka sqaruar se si ka ndodhur rasti ditën kritike, si dhe 

dëshmia e tij është në përputhje edhe me video –inçizimin e bërë në vendin e ngjarje si dhe me 

provat të tjera të administruara në shqyrtim gjyqësor.  

 

Gjykata, vlerësoi dhe me kujdes analizoi edhe mbrojtjen e të akuzuarit G.K.,, nga kjo 

dëshmi gjykata ka vërtetuar faktin se ditën kritike pasi kishte dalë nga vetura dhe është nisur në 

drejtim të shtëpisë së tij duke hecur rrugës e kishte parë kuletën në tokë të shpartalluar- të hapur, 

e kishte marrë kuletën në dorë e kishte hapur dhe në të brenda kishte parë vetëm letërnjoftimin 

mirëpo të njëjtin nuk e kishte njohur dhe kuletën e kishte lënë  në skaj të rrugës afër kontejnerëve 

për mbeturina. Në të vërtetë, deklarata e të akuzuarit e dhënë gjatë shqyrtimit gjyqësor u përcoll 

me tendencë të hapur për t’iu shmangur përgjegjësisë penale, e cila u karakterizua me 

kundërthënie dhe paqartësi të dukshme gjatë deklaratës së tij të dhënë në seancën gjyqësore. Pra, 

nga kjo mënyrë e deklarimit të akuzuarit, me të cilën mohohet apo shmanget përgjegjësia penale, 

paraqet tendencë të hapur që i akuzuari të fshihet nga përgjegjësia që i takon lidhur me veprimet. 

Kësisoj, kjo deklaratë për gjykatën është vlerësuar vetëm shmangie nga përgjegjësia penale apo 

tentim që të shmanget nga përgjegjësia penale, përgjegjësi e cila është vërtetuar nga provat e 

administruara gjatë shqyrtimit gjyqësor, të cekura dhe arsyetuara më parë. Andaj gjykata kësaj 

dëshmie aspak nuk ia fal besimin.  

Nga leximi i raportit të oficerit me nr. 2023-GA-294 i datës 18.02.2023 gjykata ka 

vërtetuar se me datë 28.02.2023 rreth orës 21:30  i dëmtuari U.H., kishte paraqitur rastin në polici 

me çrast edhe është përpiluar procesverbali nga oficeri N.Ç:, në të cilën ka deklaruar se në bazë 

të kamerave të Xhamisë kanë identifikuar të dyshuarin e mundshëm dhe nga incizimi shihet se 

në rrugën “ ........” i dyshuari ulet dhe merr diçka.  

Nga leximi i procesverbalit të dëmtuarit U.H., të dhënë në Stacion Policor në Prizren me 

datë 18.02.2023, gjykata ka vërtetuar se me datë 18.02.2023 rreth orës 10:25 min i dëmtuari e 

kishte humbur kuletën më pas nga shikimi i kamerave të Xhamisë në rrugën H.S., e sheh 

momentin kur i bie kuleta dhe personin që e merr atë dhe e hedh në kontejnerë, se në kuletë 

kishte para në vlerë prej 450-500 euro, dy kartela të bankës TEB, letërnjoftimin, çelësin rezervë 

të veturës, kartelën e sigurimit shëndetësor.   

Nga leximi i procesverbalit të pandehurit G.K., të dhënë në Stacion Policor me datë 

018.02.2023 gjykata vërtetoi se ditën kritike më datë 18.02.223 rreth orës 10: 00 deri në ora 11 

: 30 min. Nga Ortakolli kishte shkuar për në shtëpi në rrugën “ .......” dhe kishte blerë bukë, gjatë 

lëvizjes në rrugë është ulur për të i lidhur tojat e këpucës me dorën e djathtë, dhe në dorën e 

njëjtë- të djathtë e kishte edhe kësen e bukës. Në shtëpi atë ditë kishte qëndruar deri në ora 12 

:30 minuta dhe kishte dalë nga shtëpia për të shkuar në Ortakoll, për të shitur në tezgë pemë dhe 

perime.  

 Nga shikimi i CD- es me video-imazhe nga vendi i ngjarjes gjykata ka vërtetuar se në 

rrugën “........”  nga automjeti i të dëmtuarit bie portofoli- kuleta e të dëmtuarit me ç'rast rrugës 

duke kaluar i akuzuari në afërsi të trekëndëshit me qese në dorë të djathtë ulet dhe e merr kuletën  

nga toka me dorë të majtë, e hap portofolin- kuletën dhe vazhdon rrugën, afrohet afër 

kontejnerëve dhe e hedh të njëjtën në kontejner.    

 Nga shikimi i fotografive gjykata ka vërtetuar datën e saktë dhe orën e ditës kritike po 

ashtu edhe identitetin e të akuzuarit.   

Vlerësimi i provave materiale  

  

 Nga leximi dhe analizimi i deklaratës së dëshmitarit-  të dëmtuarit U.H., dhënë në 

shqyrtim gjyqësor dhe nga shikimi i video- incizimit të bërë në vendin e ngjarës, gjykata ka 

vërtetuar gjendjen faktike si në dispozitiv të aktakuzës.    

 

   

Vlerësimi juridik i çështjes  

  

Gjykata pas analizimit dhe vlerësimit të  gjitha provave personale dhe materiale të cilat 

gjenden në shkresat e lëndës, një nga një dhe të gjitha së bashku në lidhje me provat tjera dhe në 

baze të vlerësimit të tyre, ka nxjerrë përfundimin se i akuzuari G.K., ka kryer veprën shpërdorimi 

i pasurisë së huaj nga neni 318 par 5 të  KPRK-së.  

  

Kodi Penal i Republikës së Kosovës parasheh se për tu kryer vepra penale shpërdorimi i 

pasurisë së huaj duhet që të përvetësohet në mënyrë të kundërligjshme pasuria e luajtshme e 

personit tjetër, e cila i është besuar ose kryerësi e ka gjete, apo rastësisht ka arritur në posedim , 

me qëllim për ti sjellë vetës apo tjetrit dobi pasurore. Në rastin konkret janë konsumuar elementet 

e veprës penale shpërdorimi i pasurisë së huaj, në atë moment kur i akuzuari ulet dhe e merr 

portofolin nga toka e hap atë dhe nga aty merr të hollat të cilat i kishte pasur i dëmtuari U.H.,.    

 

Në bazë të nenit 364 gjykata të akuzuarin G.K., e shpall fajtor për veprën penale 

shpërdorimi i pasurisë së huaj nga neni 318 par 5 të  KPRK-së.  

  

Gjatë marrjes së vendimit mbi llojin dhe lartësinë e dënimit, gjykata ka vlerësuar të gjitha 

rrethanat lehtësuese dhe rënduese të parapara në nenin 69 dhe 70  të KPRK-së, të cilat ndikojnë 

në zgjedhjen e llojit dhe lartësisë së dënimit, ku prej rrethanave lehtësuese gjykata ka 

vlerësuar,  për të akuzuarin G.H., sjelljen e tije korrekte në gjykim, ndërsa si rrethanë rënduese 

është marrë natyra dhe lloji i veprës penale, rrezikshmërinë e veprës penale, dhe se vepra penale 

është kryer pasurisë. Andaj gjykata ka vlerësuar  të gjitha rrethanat rënduese  për të akuzuarin 

G.K., dhe ka ardhur në përfundim se me dënimin e shqiptuar, do të arrihet efekti dhe qëllimi i 

këtij dënimi, i cili sipas bindjes së gjykatës është në proporcion me veprën penale të kryer dhe 

me rrethanat personale të cilat i posedon i akuzuarit dhe se shqiptimi i dënimit të tillë do të 

ndikojë që i akuzuari të përmbahen nga veprimet kundërligjore në të ardhmen.  

  

Vendimi për udhëzimin e të dëmtuarit për realizimin e kërkesës pasurore-juridike në 

kontest civil, është marrë konform nenit 462 par. 2 të KPPRK-së.   

  

Vendimi për shpenzimet e procedurës penale është marrë në kuptim të nenit 449 dhe 452 

par. 1 të KPPRK-së.  

  

  

Vendimi për kompensimin e viktimave të krimit është marrë në kuptim të nenit 36 par. 

3, pika 1 të Ligjit nr.08/L-109.  

  

Nga të cekurat si më lartë, u vendos si në dispozitiv të këtij aktgjykimi.  

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2023:066724, 09.01.2024 

  

                                                                            
 B.Profesional                                                                                                         Gjyqtari         

 Erzana Hameli- Mustafa        Gani Kastrati    

 

 

 

KËSHILLË JURIDIKE: Kundër këtij aktgjykimi është e lejuar ankesa, në afat prej 

trembëdhjetë (30) ditësh, nga dita e pranimit të të njëjtit, nëpërmjet kësaj gjykate, për Gjykatën 

e Apelit në Prishtinë.  


